
BUDJET RESURSLARI SHAKLLANISHIDA 
HUDUDNING SOLIQ SALOHIYATINI OSHIRISH 
VA MOLIYAVIY BARQARORLIK 
Yuldashev Adhamjon Axadjonovich
UBS katta o’qituchisi PhD 
yuldashevadhamjon@mail.com,
UDK: 336.1.(575.1)

Annotatsiya: Ushbu maqolada budjet resurslari shakllanishida hududiy soliq salohiyatining iqtisodiy mohiyati va ahamiyati 
tahlil qilingan. Soliq salohiyati hududlarda moliyaviy barqarorlik va ijtimoiy-iqtisodiy rivojlanishni ta’minlashda muhim omil 
sifatida ko‘rib chiqiladi. Tadqiqotda soliq salohiyatini baholash, uni shakllantirish omillari va uning budjet daromadlariga 
ta’siri o‘rganilgan. Yangi O‘zbekistonda mahalliy budjetlarni samarali boshqarish va soliq salohiyatini oshirish strategiyalari 
muhimligi ta’kidlangan.

Kalit soʻzlar: Budjet resurslari, soliq salohiyati,soliq nazorati, moliyaviy resurslar,  mahalliy budjet, budjet resurslarini 
barqarorligi.

Abstract: This article analyzes the economic essence and significance of regional tax capacity in the formation of budget 
resources. Tax capacity is viewed as a crucial factor for ensuring financial stability and socio-economic development in 
regions. The study covers the assessment of tax capacity, its formation factors, and impact on budget revenues. Emphasis 
is placed on strategies for enhancing tax capacity and effective management of local budgets in the new Uzbekistan.

Key words: Budget resources, tax capacity, tax control, financial resources, local budget, sustainability of budget resources.

Аннотация: В данной статье проанализирована экономическая сущность и значение регионального налогового 
потенциала в формировании бюджетных ресурсов. Налоговый потенциал рассматривается как важный фактор 
обеспечения финансовой устойчивости и социально-экономического развития регионов. Исследование 
охватывает оценку налогового потенциала, факторы его формирования и влияние на доходы бюджета. Особое 
внимание уделяется стратегиям повышения налогового потенциала и эффективному управлению местными 
бюджетами в новой Узбекистане.

Ключевые слова: Бюджетные ресурсы, налоговый потенциал, налоговый контроль, финансовые ресурсы, местный 
бюджет, устойчивость бюджетных ресурсов.

K I R I S H
Bozor iqtisodiyoti sharoitida davlat moliyaviy resurslarini shakllantirishda soliq tizimi va uning tarkibiy 

unsurlarining ahamiyati ortib bormoqda. Ayniqsa, hududiy darajada iqtisodiy barqarorlikni ta’minlashda soliq 
salohiyatining tahlili muhim o‘rin tutadi. Soliq salohiyati — bu hududda mavjud bo‘lgan soliqqa tortish bazasi 
asosida, amaldagi soliq siyosati doirasida budjetga jalb qilinishi mumkin bo‘lgan soliqlar va yig‘imlar yig‘indisidir. 
Ushbu ko‘rsatkich hududning moliyaviy barqarorligi va iqtisodiy rivojlanish darajasini bevosita ifodalaydi.

Ayni paytda yalpi hududiy maxsulot ko‘rsatkichi bilan bir qatorda hududlarning soliq salohiyati iqtisodiy 
rivojlanish darajasini aks ettiradi va budjetlar daromadlarining shakllanishi uchun xizmat qilmoqda. Demak, 
hududning soliq salohiyatini, soliq tizimini shakllantiruvchi omillar bilan bir qatorda hududiy maxsulotning hajmi 
va tarkibini e’tiborga olgan holda tadqiq etish lozim.

Yangi O‘zbekistonda barqaror ijtimoiy-iqtisodiy rivojlanishni ta’minlash, milliy iqtisodiyotning 
raqobatbardoshligini oshirish hamda aholining farovonligini yuksaltirishda hudud budjet resurslarini boshqarishni 
takomillashtirish masalalariga alohida e’tibor qaratilmoqda. Bu borada mahalliy budjetlarni shakllantirishda 
joylardagi “O‘rganish va hisobkitoblar barcha hududlarda ishga solinmayotgan bunday rezervlar ko‘pligini 
ko‘rsatmoqda. Agar adolatni joyiga qo‘ysak, mahalliy budjetlarga tushum ko‘p tushadi.[1]” takidlangan.

M A V Z U F A  O I D  A D A B I Y O T L A R  S H A R H I
Budjet resurslarini boshqarish masalalarining nazariy va amaliy muammolari bo‘yicha chet ellik va MDH 

mamlakatlari iqtisodchi olimlaridan Т.В. Коновалова, Н.А. Кузмина Местный бюджет и налоговый льготы, 
А.В. Улюкаев, Проблемы государственной бюджетной политики  ilmiy asarlarida budjet resurslarini 
shakllantirish va soliq salohiyatini baholash va ulardan samarali foydalanish o‘rganilgan. Shuningdek, 
O‘zbekistonlik iqtisodchi olimlardan A.Vaxobov, T.Malikov, O.Olimjonov, N.Haydarov, Sh.Abdullayeva, 
A.Jo‘rayev, S.Djumayev, X.Xamidov, A.Anarkulov, L.Buranova, U.Imanova, S.Ismailova, J.Ergashov, N.Primova 
va boshqalar ilmiy asarlarida budjet resurslarini shakllantirishi va soliq salohiyati masalalarini tadqiq etilgan 

T A D Q I Q O T  M E T O D O L O G I YA S I
Budjet mablag‘larini samarali taqsimlash, boshqarish va sarflashni ta’minlovchi tizimga hududning ijtimoiy-

iqtisodiy rivojlanish ustuvorliklarini hisobga olgan holda budjet rejalashtirish, daromadlarni yig‘ish, xarajatlarni 
moliyalashtirish va nazorat qilish jarayonlari orqali hududning iqtisodiy salohiyatini oshirish, aholi turmush 
darajasini yaxshilash va barqaror rivojlanishida  mamlakatimiz hududlarida budjet resurslarini boshqarishga 
yo‘naltirilgan ilmiy tadqiqotlarning uslubiy asoslarini yanada kengaytirishda foydalanish mumkin.

T A H L I L  V A  N A T I J A L A R
Mamlakatdagi barcha xo‘jalik sub’yektlari faoliyatining natijasi bo‘lib maydonga chiqadigan yalpi ichki 

mahsulot (YaIM) va milliy daromad (MD) budjet tizimi orqali sodir bo‘ladigan moliyaviy munosabatlarning 
yaxlit ob’yektlaridir. Iqtisodiyotning real sektorida yaratilgan yalpi ichki mahsulot va milliy daromad hududlarda 
ham taqsimlash va qayta taqsimlash bosqichlaridan o‘tadi. Hududlarda milliy daromadni qayta taqsimlash 
va undan foydalanish davlat budjeti orqali amalga oshiriladi. Milliy daromadning muayyan qismi pul shaklida 
davlat budjetiga kelib tushadi va davlat moliyaviy resursiga aylanadi, ya’ni davlat budjeti resurslarining turli 
darajalardagi fondlari hosil bo‘ladi.

Demak, budjet resurslari – bu muayyan davr mobaynida budjet daromadlari sifatida aniq manbalardan pul 
shaklida kelib tushadigan va budjetdan xarajatlarni moliyalash uchun safarbar qilinadigan  resurslardir. (1-rasm)

1-rasm. Budjet resurslarini shakllanish tarkibi.

Rasmda aks etgan budjet resurslarining har biri mamlakat ijtimoiy-iqtisodiy rivojlanishi darajasiga bog‘liq 
holda, uning natijasi sifatida vujudga keladi va shunga bog‘liq holda budjet daromadlariga aylanadi. Har bir 
resurning davlat budjeti jami daromadidagi salmog‘i ham shu jarayonda qaror topadi.

Hududlar budjeti harakatlanishi mamlakat miqyosidagi bir butun iqtisodiy jarayonnning tarkibiy qismi 
sifatida namoyon bo‘ladi. Ichki mahsulotning va milliy daromadning taqsimlanishi o‘zining moddiy ko‘rinishidagi 
yakuniga hududlarda ham moliyaviy munosabatlar orqali yetib boradi va aynan budjet tizimi ham shunga xizmat 
qiladi. professor V.Rodionovaning so‘zlari davlat budjetiga ham, uning tarkibiy qismi bo‘lgan hududlar budjetiga 
ham taalluqli: “Budjet munosabatlari – bu jamiyat iqtisodiy tuzilishining ajralmas qismidir; uning amal qilishi 
davlat tomonidan unga tegishli funsiyalarni bajarishi uchun zaruriy moddiy-moliyaviy bazani shakllantirish bilan 
ob’yektiv ravishda aniqlanadi”[1].

Ma’lumki, davlat tomonidan moliyaviy oqimlarni tartibga solishda soliq maqsadlarida ma’muriy boshqarish 
muhim vazifa bo‘lib maydonga chiqadi. Bunda soliq operatsiyalarini rejalashtirish va amalga oshirish jarayonida 
undagi boshqaruv va ijro harakatlari haqida turli-tuman axborot  yig‘iladi, qayta ishlanadi va taqdim etiladi. 
Shu asosda soliq qonunchiligini o‘zgartirish bo‘yicha takliflar vujudga keladi. Hududning soliq salohiyati 
rivojlanishining strategik rejalashtirishni emrerativ va indikativ bo‘lishi mumkin. Imrerativ rejalashtirishda 
umumdavlat soliq muassasalari mahalliy soliq organlariga turli darajadagi budjetlarga soliqlarni yig‘ish reja 
ko‘rsatkichlarini yuqoridan direktiv tarzda belgilaydilar.

Indikativ rejalashtirishda esa hudud soliq salohiyati rivojlanishidagi ustuvor maqsadlar guruhlar bilan 
olinadi, iqtisodiy faoliyatning muayyan turlarini bilvosita rag‘batlantirish choralari belgilanadi, shuningdek 
iqtisodiy faoliyatning ayrim turlarini yashirin iqtisodiyotdan holilashtirish chora tadbirlari tuziladi[2]. Sababi 
hozirgi paytda kichik biznes va xususiy tadbirkorlikni rivojlantirish, eksrortni kengaytirish, mahalliylashtirish 
ustvor kasb etmoqda.

Soliq maqsadlari ma’muriy boshqarish o‘z ichiga to‘rtta elementni oladi;

Mazkur elementlar soliq muxitining tashqi omillar ta’sirida o‘zgartirib boradigan sabab-oqibat bog‘liqlariga 
monand ravishda rivojlanadi. Soliqni rejalashtirish faoliyatining umumdavlat va mahalliy darajalarda o‘zaro 
mustahkam bog‘lab olib borishdadir.

Soliq nazorati soliq rejalashtirilishi va tartibga solishi bilan funksional jihatdan bog‘langan. U rejalashtirish 
va tartibga solishning barcha bosqichlarida amalga oshiriladi, soliq ma’muriy boshqaruv tizimining o‘zagini 
tashkil etadi.

Davlatning soliq nazorati soliq munosabatlarining turli sohalarida davlat nomidan va davlat manfaatlari 
uchun olib boriladi. Davlat hokimiyati organlarida ham,  korporativ sub’yektlarda ham nazorat faoliyati salmoqli 
moliyaviy xarajatlarni talab etadi. Har ikki holda ham nazorat natijalarini, fiskal (budjet uchun) oqibatlarini tahlil 
qilib borishi lozim; soliq sohasini boshqaruvchilar uchun bu soliq daromadlari; soliq to‘lovchilar uchun esa bu 
soliq xarajatlari; nazorat bu soliqqa tortish sohasida qarorlar qabul qilish va amalga oshirish bo‘yicha tamoyillar 
yig‘indisini axborot bilan quvvatlashning maxsus sohasidir. U soliq ma’muriy boshqaruvchilarni avvldan begilab 
berilgan o‘lchamlarning (indikatorlarning) turli chetlanishlar haqida axborot bilan ta’minlaydi. Bunda davlat soliq 
nazoratining amalga oshirilishi qonuniylik, iqtisodiy asoslanganlik, maqsadga muvofiqlik, shaklning mazmunga 
mos kelishi oqilona yondashish, natijadorlik kabi tamoyillarga muvofiq olib boriladi[3]. Davlat soliq nazorati 
oqilona olib borilishi mamlakat miqyosida birlashtirilgan budjetning daromad bazasi haqidagi axborot tizimining 
shakllanishi va harakatlanishi uchun juda muhim ahamiyatga ega.

Hududning soliq salohiyati tadqiq etishga uch xil yondashish mumkin; iqtisodiyotning resurslari bilan 
ta’minlanganligi oid takror ishlab chiqarish jarayonlar bo‘yicha. Natijaviy yondashish doirasida soliq salohiyati 
muayyan hudud doirasida faoliyat ko‘rsatayotgan soliq tizimining soliqqa tortishni mavjud sharoitlarida budjetni 
soliq daromadlari bilan ta’minlab turish qobiliyati sifatida aniqlanadi. Soliq salohiyatini resurslar bo‘yicha 
aniqlashda soliqqa tortiladigan bazalar asos qilib olinadi. Bunday yondashuvlarni chuqquroq tahlil etish 
ular soliq salohiyat shakllanishiga bir tomonlama yondashayotganligini ko‘rsatadi. Shuning uchun bunday 
yondashuvlarda soliq salohiyatining muhim xususiyati e’tibordan chetda qoladi.

Takror ishlab chiqarish nuqtai nazaridan yondashuvda soliq salohiyatining mazmuni tahliliing “Resurslar – 
shart-sharoitlari - natijalar” sxemasiga muvofiq amalga oshiriladi, shuningdek uning iqtisodiy tizim rivojlanishining 

erishilgan darajasi bilan o‘zaro bog‘liqligini o‘rganiladi. Mazkur yondashuvda soliq salohiyatini hududning 
soliq resurslarini budjetning soliq daromadlariga aylantirish bilan bog‘liq bo‘lgan moliyaviy munosabatlarning 
yig‘indisi bo‘lgan iqtisodiy kategoriya sifatida tushuniladi. Soliq salohiyatining samaradorligi esa iqtisodiyot 
rivojlanishining erishilgan ko‘lamlari va institutsional tashkil etilishi sharoitlarida soliqqa tortishning fiskal tartibga 
solish funksiyasi amal qilish darajasi bilan o‘lchanadi.

Soliq salohiyatining iqtisodiy kategoriya sifatida muhim belgilari uning takror ishlab chiqarishga ta’sirida, 
ehtimoliy harakterida (bu soliq salohiyati soliq tushumlarining haqiqatdagi hajmi emas, balki erishish mumkin 
bo‘lgan hajmni ko‘rsatishda ifodalanadi), iqtisodiy tizimning institusional tashkil etilishiga bog‘liqligida o‘z aksini 
topadi. Hududning soliq salohiyati iqtisodiy mohiyatini o‘rganib chiqish uning funksional mazmunini ochib 
tashlashga unga xos belgilarni va funksional mazmunga ega bo‘lgan elementlarni yoritishga imkon beradi 
(2-rasm)2-rasm. 

Soliq salohiyati hudud budjet resurslarini iqtisodiy mohiyati

Hudud soliq salohiyatini shakllantirishga ta’sir etuvchi omillarni kelib chiquvchi manbalari bo‘yicha ob’yektiv 
va subyektiv omillarga bo‘linadi. Soliq salohiyatini shakllanish jarayoni o‘zida iqtisodiy rivojlanishining sharoitlari 
va o‘lchamlari komrleksini birlashtiradi, hududning iqtisodiy salohiyatini aks ettiradi, iqtisodiy salohiyatning 
elementlari esa soliqqa tortish obyektlariga aylantirilishi mumkin. Iqtisodiy omillar bloki qo‘shilganda qiymatini 
va soliq resurslarini yaratib turadi. Soliq salohiyati uni shakllantiruvchi normativ va budjet bloklarini o‘z ichiga 
budjet va soliq sohasining tamoyillari qoidalari, normalari, normativlari va boshqalarni ham o‘z ichiga oladi. 
Mazkur bloklarning elementlari soliqqa tortish jarayoni sub’yektlarning o‘zaro birgalikda harakatini tarkibiy va 
funksional jihatdan tartibga soladi va shu orqali soliq salohiyatini shakllantiradi[4]. 

X U L O S A  V A  T A K L I F L A R 
Xulosa o’rnida soliq salohiyati mamlakat va hududlar iqtisodiyotining barqaror rivojlanishini ta’minlashda, 

budjet resurslarini samarali shakllantirishda muhim ahamiyat kasb etadi. Soliq salohiyati orqali hududda mavjud 
soliqqa tortish bazasi va amaldagi soliq siyosati doirasida byudjetga jalb qilinishi mumkin bo‘lgan soliqlar 
va yig‘imlarning hajmi aniqlanadi. Bu ko‘rsatkich hududning moliyaviy barqarorligi hamda ijtimoiy-iqtisodiy 
rivojlanish darajasini bevosita ifodalaydi.

Soliq salohiyatining yashirin rezervlarini tahlil qilish quyidagi xulosalarga olib keladi:
Soliqqa tortishdan bo‘yin tovlash hajmi soliq salohiyatining alohida qismi bo‘lib, tez-tez o‘zgarib turadi va 

uning o‘zgarishlari soliq salohiyati tarkibiy tizimining dinamikasiga bog‘liq ravishda sodir bo‘ladi;
soliq uchun likvidlik xos, u soliq bazasining barcha darajadagi budjetlarning daromadlariga aylana olish 

qobiliyatini bildiradi. Likvidlik nazorat faoliyatining ta’sirchanligiga ham bog‘liq;
bo‘yin tovlash ko‘lamini baholash uchun nazorat faoliyati natijalaridan  foydalanilsa, shuningdek tatqiq 

etilayotgan hudud xususiyatlari hisobga olinsa natija aniqroq bo‘ladi.

Shunday qilib, hududiy soliq salohiyati va budjet resurslarini boshqarish tizimini takomillashtirish orqali 
yangi O‘zbekistonda barqaror ijtimoiy-iqtisodiy rivojlanishni ta’minlash, milliy iqtisodiyotning raqobatbardoshligini 
oshirish va aholining farovonligini yaxshilashga erishish mumkin. Bu jarayonda hududlarning iqtisodiy 
imkoniyatlarini samarali aniqlash, soliq tizimini optimallashtirish va mahalliy budjetlarning daromad bazasini 
kengaytirish muhim ahamiyatga ega.

